
 1

Abrid n TmUzVa 

 

 

Igga Ayraw ‘abrid n tmUzVa’ timunin ict awarn i ict, mani 

isiwl x tmaziVt dg ussaV nns ak uydud d uwank. Yufa dinni 

tanmgla illan jar inaw d usnas Var uwank ak tmaziVt. Yufa aqa 

tanmgla a Var s inalkamn ibawn x uydud, tsmVar amnVi jar 

umussu amaziV (i iïïfn di izrfan inttiwn) d uwank i ur 

itwilin cra tilawt n izrfan a. ixs ayraw ad iVË, ad isld 

tagdlt a d tiskkirin i tt d ijjin, d illan oad dg waïïaã n 

imcwarn, cra n timaä zi rxxu. Imuhal n uyraw sarsn d 

tiwriqin a: “abrid n tmUzVa”.  Ass a itic itnt i marra i 

umussu amaziV mapnd ad issn, mapnd ad islä akid nnV TamaziVt. 

Itettar zg umussu ad ixarË x timaä n Tamara, zi 1912 ar 1956, 

ssnni zi 1956 ar 2006 ak uzarug I isarsn awank amc t igga 

‘lyuïi’. 

Awarn I tamharsa I isszlän aydud amaziV amn das ikks 

agra nns, azarug ikks as tanttit nns, tutlayt nns, idls nns. S 

dg a, idÆl asrkn n tmazigt, amc qqarnt tisntiwin tunãibin, 

issaåad. 

Amn qqarn izwiln n uddun n iwdan – waxxa day sn aïïaã n 

ixarriqn- Var 28% n imVrbiyn sawaln tutlayt tamaziVt di 

tuddart nsn, zzat I mma tuVa llan 34% lxxu cra n mraw 

issåussa! Dg a ur illi d anlkam n tamhazt tagmawit, maca d 

anlkam n uVawas asrti i Var illa tisrtilin tisnaktanen iggin 

cra n yiwdan icarhn marra min illin d amaziV. Ad awm d nwc 

cra n imdyatn: 

- X tiddt n umxumbr amaziV di lmVrib, alid min imsarn di 

Arrif di 1958, d wançul n akid bddu n 1957 mgal ukabar 

‘listiqlal’, ‘mhdi bn barka’ inna s I ‘jun lakutur’: “Amxumbr 

abarbari I ur illin, ntta Var d ijj n zg inalkamn n tusrtit n 

usdurry (…) abarbari, ntta d ijj n utarras I ommars ur 

iddun Var uVarbaz. (…) Ssnni amxumbr a d amxumbr n tiVri d 

tamhazt tmttit, d asntr n usili aggag d asgalf n dcurat”. 

-yura oabid aljabri dg udlis nns “Tifawin x umxumbr n 

uslmd di lmaVrib”, ntta I oad itwaran ixf nns zi curfa d 

mmis n qurayc, mamc I Va itwagg asili aggag n dcurat d 

ussoarb n imaziVn: “ur ixã assoarb aVruä ad inV Var tutlayt 

tafransist (…) ad inV ra d tantalayin tumniäin n tmaziVt”. 

Arami içra aqa asmmigl a iqsp, yura olal lfassi di 1965 

di tsVunt id issufuV “amaris n tsmidgt n ussoarb di arbaï: 

“agul ggin t aorabn imçwura id yiwyn lislam d taorabt di 

tmmurt a. Mapnd ad kmln asmigl nsn iffuççrn dg umazray, 

qqimn tmssnVan jar asn x uglaf d tanebbaät, ijjin amnni 

imxumbran dg uydud”. 

Arami tuVa ttggn ayawn n yini iïïfn tanbaät di 1934, inni 

icarhn tamaziVt, Inna abdlhadi ttazi di “asarag n tmunit n 

tuddsiwin n tutlayt tarabt” ittwagn di arbaï 11/1984 I 

aytmas aorabn id yusin zg usammar: “Mala ixã ad sixlV x 

tarnnawt n ussoarb dg unggaru a n lmaVrib atrar, ad nini: min 

tgga tagldit n lmaVrib awarn I aråap n Muhamd 5 zg uzwag, 

iodu s waïïaã min ittggn zg wami uqba bn nafio iïïf 

tammurt a.” 

Var nnV da addadn n tiddt i iskanen agazar nsn Var tamaziVt 

di tmmurt nns. Itas d agazar a zg iwdan nni I isrusan dsas I 

tanttit n lmaVrib unãib, d tarzut n isrtiyn n usgmay d adlsan 

n uwank. Sawaln iwdan a amacnaw aqqa lmaVrib d ijj n tahrst n 

waorabn. Twaran t amacnaw ijj n wasfk iwcin I waorabn zg wami 

tffV tamharsa. 

Ass a, ntaf tarwa nsn I iïïfn isuda n uwank, s marra min day 

sn n iwdan, n tmnyat, n izrfan, n usrti. Tggn isuda isqdcn mlip 

i tidmi taorabt, mapnd ad mpan tanttit tamaziVt di lmaVrib. 

Dg a itjja tn ïïfn iyyar n usinen, n tussna d taywalt, dg a 

illan d tamharsa tadlsant n waorabn di lmaVrib. 

Marra dg a itjj d cra n affrayn ur cnan Var imaziVn ak 

tmmurt nsn, ak ils nsn, ak tussna nsn, ak umzruy nsn, ak imzwura 

nsn, nihni itxsn tanttit nsn, tammurt nsn, da id tas tamasit n 

umzruy Var umussu AmaziV. Ur das iqqim Var ad isars 

tamaziVt dg ijj n ugatu amaynu n yydud izmmarn ad isVmi ak 

umzruy ijj n umha id itasn zg yizri n tmaziVt. 

Iqqar umzruy aqa tmaziVt tzmmar ad tgg amuni n uydud 

niccan I marra iVrmanen s min Var s d azaln, smbra ma ad tïïf 

di tulmisin n uçur, n yils, n ijjd. 

       13/01/2007 

abrid n tmUzVa: 

*Alpusayn abdlmalk ussadn 

*Mupamd budpan 

*Pasan bnoaqiya 

*Mupamd ajaojao 

*Mimun iVraz 

*Oali bugrin 

*Oali xadawi 

*Mupamd udads 

*Mupamd alkabiri 

*Yusf Oagguri 

*brahim fugig 

* Mupamd munib 

I.- Tamsszwarut: 

1. inttan aVrman adlsan n tanttit tamVrabit 

LmaVrib yus d di tallunt nni imVarn n ugafa n afriqia. TuVa 

itwassn dg umezruy s waïïaã n ismawn: libya, numidya, 

muriïanya, birbiri, tamazïa…  

Amcan nns ijja aydud amaziV Var s aïïaã n wassaVn ak 

tivrmiwin yudsn. Ijja amaziV icsi ijj n tugna tmmusa itamnen 

di tuggut, Tammzrayt, asaruf d umyawaz. Tbda ur txs Tidmi 

tawlawalt, tigdlt d tamezzaçart. Maynzi amaziV itwala 

antti Var uVlan aqa t di tmmurt, maci dg idammn niV dg uçur. 

azaln a, i illan di tirawt tamVrabit, Var snt cra n imlkan:  

d tammurt i illan d ddup n tavrma tamaziVt; d amzruy i 

illan asklas n tiVrsawin x tirlli i tmmurt a; tutlayt 

tamaziVt, allal n tnfalit n tnttit d amsiwä jar iwdan di 

timmura a. imlkan a tawyn d, zg ijj n uVzdis, i uzaln imagdayn 

ijj n tsrtilt tcna id asn iticn tamunit d taVlalt;  zg uVzdis 

nänit tilin d ijj n wzru d amqran mani tarzan tirja n inbbazn. 

 

2. usmsi mgal tanttit tamaziVt 

tugna tamVrabit tssn di bddu n timiäi 20 ijj n tonkrift 

tamqrant: tanafutin n Waorabn d imslmn tmun ak tinni n irumiyn 

mapnd ad arrzn taVnnant n imaziV i iïïfn oad dg uzarug nsn ak 

marra Timnukdawin id yusin. 

Tuman Tmunit a ak izmal n Avan n tamstna tafransist x 

lmaVrib di 1912. tddu tamstna a ad twc tazrfanit i Usbanya d 

ifransisn mapnd ad arrzn tazdit n uydud i lmxzn. Ak Tamunit a 

n Tnafutin jar Aorabn d uruba id imarni inaw asrti  unãib i 

issufuVn tmaziVt zi marra tisadutin n uwank. Awarn i Avan n 

tamstna, imsar usngza n imaziVn,  TaVnnawt n allaln n anagraw 

amharsi ak imsasan di Iks li ban di 1955 mapnd ad isttu i 

imaziVn açur nsn. 

 
II. imåarn n tgdlt tasrtit n tmaziVt 

Tettamar TmaziVt zg ijj n uzwag di tmmurt nns. Dg a wr 

tlli d Tagrawla tunzilt, maca d uaVwas n tsrtit n tamharsa. 

 

1. 1912-1933: usngza tasrdast n tamharsa I unagraw 

amaziV 

ibda amåar a zi 1912 armani tuVa dinni izmal n Avan n tamstna, 

Var 1933 armani wäan imnkarn imaziVn inggura i icsin arbab di 

bugafr, di baddu d utaram n laïlas. 

amåar a day s i imsar usngza n marra Inettan n tiwsatin 

timaziVin mani mma. Ntaf ra d ijj n tawsat tamaziVt yudf itt 

id tamharsa smbra ma ad tcsi arbab. 

Awarn i ijj n tamharsa tmggirzn, tbda campagne 

idéologique malsaine di 1930. ndhn cra n tadVrt: n tndam 

(Tiïïawin, Arbaï, Sla, Fas) cra n iwdan usin d zi Surya d 

Miãra, mapnd ad ggn umi qqarn “äahir Abarbari”: arzun marra 

ad arrzn tribus timaziVin. 

Ixarriqn n tarwa a n tndam d imqranen: nnan aqa imaziVn xsen 

ad ffVn zi lislam, ad adfen tamasipit. Imslmn n ddunit umnen 

ixarriqn a, amnni tamharsa tgga marra invayn i texs di 

tiwsatin timaziVin i ur yuffin ra d ijj n zg iwdan n barra 

id asn Va iwc cra n tfust.  

Puma ad nssn taVdusit n tsrtit var illan var tamharsa, inna 

«runi uluj», ijj n umqran n Tamstna, dg udlis nns « Tarwa inngura n 

tili» mani itwara fransa aqa tt dg umija ak imazivn : 

« twariv aqa dg issåussa i d va yasn ad nwc avrum i tarwa n 

tmmura a ura ma nwc asn adlis. Ad asn nwc tiyarsa, maca ur ad 

asn nticc agrdas. Ad asn nsiwl x wacran, x imndi, x sukkar, x 

wattay, maca ur ad asn nsiwl cra x uvrbaz…» 

Mahnd ad jjn tiwsatin timaziVin tawlalwalnt mfstartaknt, 

wcin ifransisn arrif d ãapra i isbunya. Ifransisn jjin 

tadVrt tasrtit tamaziVt smbra tVuri, ggin Var ijj n 

uVarbaz dg AçËu i imaziVn imçyanen, maca dun mraw n iVarbazn 

di tndamin mani tuVa ur dinni Var 10% n imVrabiyn!  

Mamc nssn usyli amzwaru n inlmad i icsin lbak di Fas tuVa 

t di 1926, maca amaziV amzwaru wnni i icsin lbak tuVa t di 

1949: uzzrn xaf s zg uVarbaz n WAzru ifransisn di 1944. Di 

1956, tuVa dinni 500 imhdarn i icsin lisans zi tmdint, Var 6 

zg imaziVn. 

X tsrtit asgmay n tmharsa, D. Gudfruy, ijj n zg inni 

isarsn “tasrtit tabarbarit” n Fransa, inna di 1928 dg udlis 

nns “tigawt n Fransa dg ungraw n uslmd di lmaVrib”: “lmaVrib 

d ijj n tmmurt tamaziVt, tmaziVt d tsrtilt n tmmurt a. Aqa 

oad Var s tulmisin nns d tufrayt nns waxxa dinni asoarb d 

asmslm i imVarn zg wmcan Var wmcan”. X usqsi: “min ngga d min 

ixã ad ngg dg uslmad”, yarr d inna aqa jar aïïaã n idavarn n 

Tamstna dinni: “izmmar adaVar n usoarb d asmslm ad ijj 

ibarbariyn ad ddun Var tazdduyt, maynzi dg a days imijan d 

imqranen: Var Sn ijj n tavrma Ur tcni”. 

Di 22 issåussa n umgaru AK tamharsa inVa imaziVn yarza Sn 

tizmmar tudmisin, ijj itn smbra tiVbula –timmura, aman, 

izuVar, izaran, ilelln- iskk itn Var timmura uzVnt (idurar d 

Ançraf), umi qqarn “LmaVrib ixxun”. 

X min iqqimn zg inttan n imaziVn i itggn tugna tamVrabit, 

rxxu illa tuska n ussusl amaynu di 2 n inawn: ijj n inaw n Uruba 

yarzun ad Svrmn ibarbariyn ; ijj n nänit, wnni n Waorabn yarzu 

ad ikks iman n imaziVn zg ijjd amzwaru d tamasipit. 

Di marra dg ntaf marra arzun: ad kksn tmaziVt i imaziVn, 

amnn Va arrzn  ufrak  nsn, tnni i xaf inna Massinissa: “Afrika i 

afriqiyn”. Da i illa asafav n tiåda Var inbbazn n tmmurt a i 

Var xçarn acnaw ijj n tahrst n imzwura nsn. Zg ijj n tsVart n 

afrika tafransist saddu Tamstna, tammurt a tdwl “lmaVrib 

aorab”, yus d dg ugnsa n agmuä aorab awarn I uzarug. 

 
2.- 1934-1954: asarsi n inttan n amizzwr amaynu 

Armani arznt tiwsatin timaziVin, tarnid xaf s marra 

ixarwiän itmsarn di barra jar rgnus, tgga Tamstna 

tafransist di 1934 akabar amzwaru amaVrabi : “tasqqamut n 

tmgga tamVrabit”. Day s  tadVrt : n Fas, Sla d Arbaï. isawal 

ukabar a s yism n uydud amaVrabi, yura ijj n udlis n tuttra i 

ifransisn mani itettar aïïaã n tiknnawin  x min dinni dg uVan n 

tamstna. 

Dg udlis n tuttra nni, siwln aïïaã x “mamc ixã ad ili 

azrkki n tamunit n imaVrabiyn dg ijj n tanttit taorabt d 

tamslmt’’. 

Ak ifransisn, iwcin adlis n tuttra i ugllid n lmaVrib d 

umqran afransis di Arbaï d anVlaf n barra afransis di 



 9

Baris. Maca, amgaru n rxdnni d amsfartak jar inni i illan ak 

Tamstna d yinni i illan mgal ijj d amnVi jar ifransisn d 

tadVrt. Dg a yiwi Var Azwag  n suïtan Mupamd bn Yussf di 

1953, Var ukkas n tazrfanit i Tamstna, yarzm ammu abrid i 

umnVi s urbab i Va igg aydud amaVrabi. 

 

 

 

3.- 1955: Ix-li-ban d asnãb n ussusl amaynu 

Di bddu n 1955, çrin Ifransisn aqa tiwsatin timaziVin 

åarnt ad csint arbab. Mapnd ad kksn Amija a, ifransisn ggin, 

jar 22 d 27 /08/ 1955 di Iks-li-ban stgn ak imgnsasn n tadVrt n 

tmdint i zi d ffVn akabar Istiqlal d ukabar Acura. TuVa 

dinni anVlaf amzwaru afransis Idgar Fur ak 5 n inVlaf nänit, 

marra sarsn imal asrti n lmaVrib. 

TuVa dinni imsasan itjjan i Fransa tanafut nns di lmaVrib, 

maca nttat ad tssikiz sin a n ikabarn imaVribiyn am acnaw 

imgnsisn unãibn n uydud amaVrabi Var barra, oawd nihni i 

icsin aVtas di lmaVrib angmaä. Ixã ad nini aqa agllid tuVa 

ur dinni illi di imsasan a; tuVa t dg uzwag. 

imsasan a sarsn azrug zg ijj n ussusl mani tuVa Var sn 

dinni akraä unãib i tfransist d udls nns Var ijj n ussusl 

mani uwank d tanttit n lmaVrib tilin Var dg awaln taorbt d 

tamslmt, amc d yusa dg udlis nsn n 1934. idwl adlis a, ar ass 

a, ntta d usaVul umassyan n ikabarn. Ammu ntaf aqa tagdlt n 

tmaziVt zi tasadut in n uwank id yusin dg uzarug d ijj n 

tiddt i imaziVn di tmmurt nsn. 

4.- 1956-1959: tuççirt n turja tasrtit Var imaziVn 

Dinni Tiwtilin tisrtin n azarug n lmaVrib d usmmutg n 

yiwdan n tmdint umi wcin ijj n usddnki tamaynut, nihni jjin 

inggura a ad ïïfn imucan n uVtas, ad ïïfn agra id tarra Fransa, 

ad t wcn s yism n uwank i ayt agra d ayt tanbaät, ijjin 

imaziVn n lmaVrib dg uçlä.  

Ammu, timmura n imaziVn i tettu fransa, ttun tnt ayt n tmmurt 

imayntn. Dg umnVi x tanbaät jar asn, wäan iäarn i uydud amaziV 

di sin n issgwussa imzwura. Mgal azld d Tasnarft n ukabar 

lIstiqlal, kkarnt timmura n Aïlas d arrif mapnd ad ttarnt i 

yixf nsnt ad Sfrknt ixf nsnt. Ssnni, tbda ijj n amgaru n uzawar 

i tmaziVt, twarant tt acnaw inirdi i tayunt tanamurt. Ggin 

asurdu a mapnd ad ïïfn iwdan n aïlas di 1957-58 ; awarn as ad nVn 

iwdan n arrif di 1958. 

Kkin Timmura timaziVin tiåda, tuççirt, açlä, tinnuzVa, 

qqimnt xçarnt di tsrtit n inabaän id yusin ijj n awarn ij, 

maca marra iwyn Tevbalutin nsnt –timmura, aman, ill…-  mapnd 

tadVrt  ad tdwl Var s aïïaã n wagra d tanbaät. Qqimnt ammu 

smbra ma ad ggnt walu : tiåda d tamqrant. 

Ak tasrtit a n tagdlt , awank igga zi 1959, avawas n 

ussoarb n uslmd n tadblt n tudart tizuyaz. Ikabaran, id 

iVmyn ak Tamstna tafransist, x tsrtilt n imsasan n 1934, nnan 

marra min Var sn mgal tamaziVt, ggin min zmmarn mapnd ad 

tili taraya n umi qqarn “tantalayin tabarbariyin”. Twaran 

tantalayin a am acnaw Anza n tulmisin n lmaVrib.  

 

5.- 1971-1973: tmaziVt tett ticti di  tmsarin n ijj 

tsrtit n idammn 



 11

Ar ami awank ibda ad yarr amagnu addad agnsu di 1970, yufa 

aïïaã n ticli tasrtit ur tpli, mani imarni tazubayt 

tadblant. Da jar imyaban n ungraw, tgga tazmmalt di 1971 d 

1972, sin n imlullyanen, mapnd ad tcsi tanbaät. Arni xaf s, 

iorubiyn n tazdit tamaVrabit umi wcin tfust ibaotiyn, tgga 

tankra n uydud s warbab mgal tanbaät di Aïlas di 1973. 

Ar ami ivllan n sin n imlullyanen nihni d imaziVn, ar ami di 

tmmura timaziVin mani msarn timsirtin n 1973, inni ur itxsen 

imaziVn nnan aqa asafav n umija d amaziV i iåarn ad arzn angraw. 

S unlkam, imaziVn i iVrin kksn asn imucan imqranen di  

tVllist, tmslayin n barra, tmnyat d imucan yudsn agllid. Ikka 

asurdu a x imaziVn aïïaã dg ukud n ugllid passan II i tuVa 

illa imxumbrn ak tazdit tamVrabit i iäafarn ibaotiyn. 

Tdwl Tanttit tamaziVt di tndam d ijj n tamart n usdpi, d man 

wnn mma inan aqa ntta d amaziV, nnan as ck aqa c ak “äahir 

Abarbari”, d ackam n syunizm d tamnukda. TadVrt  tasrtit 

tamaziVt di tmmura n imaziVn iyudsn agllid txs ad as twc 

anza n Tamllit nns mapnd ad tawi annal n uydud i yinni Vr illa 

tanbaät. 

tanbaät d tazdit taorubit, awarn i timsirtin n 1971, 1972 

d 1973, çrin tamdagt n tufrayt  tanttiwt Var tadVrt 

tamaziVt. Bdan ad sarsn tasadutin dg ijj n tasudst n aVlnaçri 

aorab mani imaziVn ad ilin drust dg ijj n umäal d aorab 

itas d zi lgulf Var Atlantik; d mani lmaVrib itmun di 

tsrtilt n taorubit d lislam. Twaran tammurt a d tawwart 

tUtrimt n waorabn, d asrkn n tammurt imun ak tanafutin d 

imntiln n waorabn. 

Ammu ntwara aqa tagdlt  n tmaziVt zi tisadutin n uwank d 

ijj j tasrtit s avawas dg aïïaã n imåarn zi 1912. Ak uzarug, 

min tgga tasrtit a d amqran, ur zmmarn imaziVn ad as msnkarn, 

dg ijj n ukud mani tasrtit tAgraValant tuVa tt x umnVi agmuä / 

Ataram. 

 

III.- tamskkart tamagdayt n tadVrt tamaziVt 

1.- lmaVrib d tanttit 

Dg unggar n 60 usin d, dg imucan izuyaz, ismiln imzwura i 

iVrin n imaziVn. Gran ijj n tirawt tqsp, gzn Timmzrayin 

timqranin jar “LmaVrib icnan” d “LmaVrib ixxun”, ur ggin walu 

mapnd ad bdln tasrtit n uwank. Ufin aqa awank ur das icqi min 

itmsarn di tmmura n imaziVn, min das icqan dinni Var agra n 

tmmura a (iyyar, izaran, aman d izuVar) id asn itkks s yism 

n cra izrfan ikkiriän. 

Dg uzyn n 70, icsi asoarb ijj n unya d amqran dg uslmd, 

tadblt d alVagdud. ibda idls amVrabi ad yili dg 

unagraw  idlsan aorab. Tqqim Tasrtit n uwank Var barra 

tïïf dg imxumbar n Aorabn, dg a yiwi d i lmaVrib anflulu n 

“Tagduda taorabt taãaprawit”, x tmmura n imaziVn. Dg a yus 

d acnaw tarrit x u Assurdu n tadiblumasit nns, n uwank nns d 

ikabarn nns, dg ubarryuä n imnViyn jar waorabn. Maca ak 

timmura n afrika d uruba d umirikan, iqqim lmaVrib Var s 

ijj n tadiblumasit tsdpa i t ijjan iwdar aïïaã n tanafut 

nns. 

inlkamn n tasrtit a tjja tadVrt tamaziVt txarrã di mani 

tiwä tanttit tamaVrabit. Tbda txs ad tarr x isqsitn n 

tanttit, n Tuggut d Tammzrayt. Ufin dg ijj n wayraw di 

tsdawit n Ugadir, ijj n umcan mapnd ad tsars ijj n tasudst 

tadlsant i Va sarsn imaVnas imaziVn imzwura n umussu 

amaziV. 

 

2.- tuska n inaw amaziV 

imaVnas imaziVn imzwura, nihni d islmad, imaslaän n 

tmsmunin, inaçurn. Ufin ixf nsn dg ijj n waddad mani ur dinni 

cra tmasxt n tilelli, ufin ixf nsn zzat i wakraä n inaw 

aorubi di sin nns n iVmbab : amddani d asalafi. imaVnas a 

umnen aqa mapnd ad ggn ijj n umnVi amagday, ixã asn ijj n inaw 

i Va wcn i uydud, dg ugnsu d barra, ad suffVn ammu amntil 

amaziV amdaddt d azaln n talsa. Dg a ad yawi ijj n idls 

amagday d Asrad di tmmurt a d umäal. Sarsn ilgamn n ijj n 

usnfar n uydud zi taskla, tasnilsit, amzruy, tasrtit… 

jar imlsyanen imazivn ntaf bujmOa hbbaz i ittinin aqa tutlayt 

tamazivt d ict n, amc twala tasnilsit. Kkarn mgal Tasnakta n 

tmharsa i ittarzan tmazivt x tantalayin Puma ad arrzn aydud 

amaziv…    

amzruy Illa d ijj n tixxutrt tamqrant maynzi ntta d 

tasarut mapnd a nssn tamaziVt zg izwran nns, di tillitin 

iåjnt. oawd, iskan anV tutlayt, idls d tasrtit n tammurt a. 

Maca imazrayn n lmaVrib, orapar marra d ibarraniyn, sawaln 

drust x tulmist tamaziVt mapnd a nssn amzruy a. Qqarn 

apqqa: taffn Var asafav n umzruy unãib amc turin imharsanen 

i ixsn ad zzryn isnfarn n tamharsa. 

Usin d inmzrayn imaziVn, sarsn ijj rxçrat tamaynut: 

tnkkar x tamsVara di tVuri n umzruy n lmaVrib. Tcsi 

asafav d idlisn i tqar tarrayt tussnant: Vrin oawd amzruy 

mapnd ad afn tiddt n waïïaã n timsrayin, ksn zzay sn umyiyn 

d tidiyulujitin. 

 

3.- tixxutrt n tuddsa 

Di bddu n 90, tuVa dinni anflulu n ijj n tasudst tamaziVt 

jar imaVnas n Umussu adlsan amaziV. Bdant ad siwlnt x 

imssilyn n TaVlalt tamaziVt : tammurt, amzruy, tutlayt d 

azaln imgdayn, acnaw aäulli i tuska n allaln n tamlasayt dg 

ijj n tallit mani ur illi awlalwl. 

Di tamyur 1991, säis n tmsmunin timaziVin n wAnçul, almmas 

d agafa n lmaVrib urint “aVlnaw n Ugadir” Ttarnt i Uwank 

asikz n izrfan ilawiyn, idlsan n imaziVn. oawd ttarnt allaln n 

sizl i tmaziVt. Isars aVlnaw a ijj n arkawl i x mmunent 

timsmunin timaziVin i ibdant ad marnint di marra lmaVrib. 

Di tsdawit, ggin imaVnas amcan nsn jar amussu n inalmad. oawd 

ffont id tisVunin d inVmisn mani tmaziVt tdwl d asntul 

imVar s yils nsn d yils n barra. 

Ak addad a n tibawt n tmaziVt Var inbbaän d ikabarn, 

imaVnas åarn ad arnin tamlasayt. ImaVnas d ipudriyen I Var 

illa ijj n ufra id asn iticc aqqas mapnd ad arrn marra akud 

nni izrin. Dg umzwaru n mayu 1994, tcsi tamsmunt n Tilelli n 

Gulmima ticnyal mani tettar asikz n tutlayt tamaziVt am 

tutlayt tunãibt. Yarr d x dg a Awank s wabbaç d aãaraä. 

Ammu, içra amussu amaziV astitty nns amzwaru: yiwi d cra n 

tmsrayin id as isknen tazrfanit n tingmiyin nns. Ssnni arxun 

I imaVnas n Tilelli, sidfn tilVa n tmaziVt di tilibizyun, d 

ugllid passan II iwca awal nns dg inaw unãib n 20 tamyur 

1994 mapnd ad slmdn “tantalayin  tibarbariyin”. 

Bdant oawd timsmunin ad munent di Taflwit n wasqamu 

anamur n Tuqqna. yuyar Asqamu a mlip dg issåussa n 90, igga 

tuska n ijj n tasudst ismun amussu amaziV, imVarn di 

tuddsa, tuggut, iswan d allaln. Yarzu ad yuded x uwank mapnd 

ad ijj addad nns n tibawt n izrfan n imaziVn. 

 

4.- tarzzut n tuzdawi tasrtit I tingmiyin tidlsant 

tus d zg AssaV jar amussu amaziV d waddad unãib n uwank 

ijj n tmdlit Var imaVnas aqa abrid asrti n tmaziVt nttat d 

abrid niccan i Va yawyn tmaziVt Var izrfan nns di tmmurt a. 

Iwyn imaVnas tamsrayt dg imucan izuyaz mapnd ad ïïfn 

rxçrat anamur d AgraValan, mapnd ad zziyarn inni Var illa 

tanbaät ad jjn addad nsn immutn, mapnd ad adfn dg ijj n 

umcawar yarsa. 

Yura Asqamu anamur n Tuqqna aïïaã n alVutn, isars aïïaã n 

tibratin i isuda unãibn. Ad nidar tabrat nni I ugllid di 

1996, x usmnäu n tmaziVt. Maca, ur d arrint isuda n uwank x dg 

a. Awarn I ticti n 1997, iåar amussu ad ikk ijj n tawala n 

uxarrã d astitty n tarrayt nns. Iåar ad yarzu x cra n 

tarrayt tamaynut mapnd ad yuyar Var zzat. 

Da iåar ad yas “umskan amaziV” di mars 2000 I Va zmln cra 

n imaziVn, awarn as zmln igiman n imaziVn. Yiwi d sin n 

issåussa n uxarrã d umsgdal x taslät d azVan n marra min 

izrin. TuVa t d ijj n tamsirt d tamqrant di tasrtit n ussan i 

di lmaVrib. Yiwi d aïïaã n tisidmirin. 

çrin imanayn dg “umskan amaziV” ijj n udlis asrti i 

tigawt  tamaziVt imVarn. Iwi d “umskan amaziV” ijj n tVuri 

tamaynut i umzruy amaVrabi, iskan mamc tamaziVt tmar ak 

lmaxzn d tamaharsa afrasis d asbanyul. Iwi d aïïaã n 

tuttra. ItlaVa Var ijj n amsgdal Anamur mapnd ad njj isbtar n 

izri itqqsn. S amsgdal a, åarn imaVrabiyn ad awän Var 

tagdut.  Mapnd ad bdan ijj n umsawaä, ggin inzmaln tamunit nsn 

manis d ffVn tasqqamut n umskan: agnses n kraä n twaçitin 

timaziVin s uïïun d ijj n. Kkin imaslaän a marra tammurt n 

lmaVrib mapnd ad ssgzanen isuVad n tamzwarut a, oawd wcin 

as i “umskan amaziV” adraw n uydud. 

 

5.- tufrayt tamaziVt d timmura n imaziVn 

imVar ufrak anttiw amaziV aïïaã di tamazVa di lmaVrib, 

dzayar, libya, timmura n twarg, kanarya d imaziVn itilin di 

barra. Tus d ijj n tuqqna tAgraValant, mapnd ad munent 

tizmmar imaziVn. Twc d Tuqqna a, zi tzayur 1995, ijj n 

tuddsa tamälant: agraw amaälan AmaziV i isawaln s yism n 

imaziVn x izrfan nsn. Tcsi oawd amzaV x tmaziVt Var 

barra.  

Ammu, dg ussaV nns di tamunit ‘36’ itwaggn di 2006 dg 

ibrgmmi n tmmura imunen di juniv, tettar kumisyun n izrfan 

idlsan zi lmaVrib, di twara tamzwarut, ad ssikiz s 

tutlayt d tanttit tamaziVt. Iskk agraw amaälan AmaziV a di 

sdyur 2006 oawd ijj n tbrat, d tamzwarut, I ugllid n 

lmaVrib, Mupmd VI, mani Id as tettar ad yarr tunãibt 

tutlayt d tanttit tamaziVt xmini I Va ili allas n tmnäawt. 

Itili agraw amaälan AmaziV d ijj n tasadut AgraValan 

isawaln x ufrak n marra imaziVn di marra timslayin nns. 

Arami itwagg di naäur di 2005, ittffu d d ijj n tarnnawt i 

umzruy n umussu amaziv. 

 
6.- abrir n tasrtit n uwank mapnd ad isbdd tawada n 

tmaziVt 

Di bdu n 90, tçra tanbaät mlip tunuçt n umussu amaziV. 

Ixarrã uwank dinni dg ijj n tasudst tamaynut i izmmarn ad 

tarr am axmi id itarra x tingmiyin  n umussu amaziV mapnd 

ad tkfl tadwsi. Marra dg a ttgg it tanbaät smbra ma ad 

bdl asoarb n tmmurt d uydud. I tanbaät, aqa tamaziVt nttat 

Var d ijj n tmslayt tus d barra ukud, d ijj n tadwsi tmmut. 

Amnni, tgga tanbaät zi tmaziVt cra n tanfalit s ufulklur 

smbra ma ad yarr x min yarzu uydud. 

Dg umzwaru n mai 1994, çrin imaVnas n tamsmunt 

“Tilelli” taVdusit n uwank Var TamaziVt. Igga uwank imaVnas 

di takurmut. Dg a yiwi d ijj n snslt n wannal i imaVnas a, 

ssnni usint id tingmiyin. Icsi asgru n wannal ijj n azal 

asrti : iskn i tazayzt anamur d AgraValan aqa dinni Tamntilt 

tamziVt I illan tamdaddt , aqa traja tarzzimin. Di 20 tamyur 

1994, inna agllid passan II dg awal nns aqa dinni aVtas mapnd ad 

slmdn umi qqarn “tantalayin tabarbariyin”. 

Itffud Awal a d ijj n tassast i uorubiyn i tuVa ittettn 

mlip zg ustmi n tmaziVt. Ijja amussu amaziV itraja cra, dg 

Var ijj n azal asrti. Imarni d akid s anaruz arami t inna 

ugllid. çrin ImaVnas ijj n AnVtm ak tasrtit n tagdlt  i tuVa 

ak passan II d tagrudt. Maca, tuVa itxã ad ggn cra imaVnas 

imaziVn mapnd ad tilli, tuVa da Var ta i igga ugllid immutn, 

i tmaziVt, awal nns iåar ad iqqim smbra akml. 

Di 2000 yus d “umskan amaziV”, isuffV d ijj n amsgdal 

asrti d amqran di lmaVrib x marra min iqqnen Var uddad n 

tmaziVt. Isnzgmn tazayzt AgraValan x uguccl n umussu AmaziV 

ad yarzm akaram n tmaziVt dg amsgdal itxmamn di tallit 

tamaynut mapnd ad isars ijj n uydud amagday atrar. 

Dg inaw n udabu di 30 sayur 2001, issikiz agllid mupmd VI 

Tuggut n tanttit tamaVrabit. Di 17 mrayur n ussåass nni, 

isiwl dg inaw nns dg Ujdir aqa ad din yili Tavnnawt s Dahir 

i asinag agldan n tussna tamazivt i var yili isuVad n pïïu, 

Tanflit d asizl I tamazivt. Inaw d adlis amzwaru I isarsn 

awal nsn d iswan d allaln mapnd ad issiry asnfar. TuVa dinni 

ijj n azVan Var cra n imaVnas i itwalan di tasadut tunãibt ur 

d tiwi walu i tmaziVt. Maca, dinni cra n imaVnas i itwalan day 

s ijj n asikz unãib n tamaziVt s uwank, twalan ijj n ubdu n 

amsasa anamur ak idls, tutlayt, tanttit d timktit. 

Maca ijj n ussåass awarn i bdu tiwura n agraw n tadblt n 

asinag agldan n tussna tamazivt, bdant ad tuman ticli tasrtit 

mgal Asnas aVtas agldan, iwdan xsn ad sbddn marra timzwura 

i izmmarn ad smvarn niccan tamazivt. 

Dg uvlif n uslmd anamur, imssayn  ur sarsn ra d ijj n 

tasudst tanamurt mapnd ad ssnen min ixãn i va awyn var usidf 

n tutlayt tamazivt d tavrma nns dg uvarbaz, niv Tavnnawt n 

allaln i asmurs n usnfar. Ggin zg usidf n tmazivt var 

uvarbaz am acnaw ijj n taskkirt n taäãa niv n uwddar n ukud. 

Csi avlif n tavwalt talmist ‘tabarbarit’ am acnaw 

tamaharsa.  Ammu yarzu ad ivmmar iwdan n tmmurt. Skanen d 

tamazivt s ijj n rxçrat n fulklur, aqa nttat d ijj idls 

immut, tiåj x ismskran n tazdduyt. Xmi id skanen tmazivt 

tggn mapnd ad skanen imazivn ur vrin, tzyyarn tn ad siwln 

taorabt, dwln tuäãa I yinni ixçarn. Ta d Tasudst i ixsn ad 

tini aqa idls amaziv d ijj idls amzdar, aqa ur ixã ad 

twasvrsn tmnyat xaf s. Maca, yarni uvlaf uïïun n tilibizyun s 

taorabt, ammu nçar aqa var s var ijj n tsrtit: asoarb. 

ntaf dg uydud aqa marra irmad idlsn niV asrti di 

tmaziVt, izwlan imaziVn, asqdc n TifinaV di barra, di tira 

d tatgart tunãibt, asqdc n tamaziVt di tadblt… marra dg a 

itwagdl amc itwala awank. 

Bddnt tiwura n usigan maynzi ur Var s marra allaln id as 

Va iwcn ad igg min ixã ad igg. Tasn d Imlqiyn n agraw n 

tadblt ijj awarn i ijj, maca tsarwasn: azVan x min itmsarn i 

tmaziVt, amsbdal n usurdu jar imaslaän n usinag, tisqqamutin 

nns, Tanila nns d ilmmasn n tagmi. Ibrir Asinag ad idwl 

tasadut i Va iggn Var min trajan imaziVn, ntaf imssayn nns 

smbra aqqas ad ggn cra. ur yiwiä Asinag, ammu, Var iswan n 

tmarnit nns. Nçra Var imssayn nns ijj n uVmbub aïïwag zzat i 

asoarb itazzrn, ur ggin walu mapnd ad yili imisitn adlsan 

dg uydud. 

Ssa id yusa aVtas n uffuV n 7 imaslaän n ugraw n tadblt zg 

usinag. UffuV a, Var s ijj n tixxutrt tasrtit, yiwi d ijj n 

umsgdal azayz x wassaV jar tmaziVt d tanbaät. Zg umsgdal 

marnint kraä n tidedwin: 

1°- dg ul n lmaxzn d inni Var illa aVtas dg uwank dinni 

agazar Var tamaziVt. Inna tïïfn marra min iwcn tilelli I 

tamaziVt niV ad tt ismun. 

2°-tiddt wis sin d TaVlalt n iwdan ttfn di izrfan nsn n 

tanttit nsn, nitni smVarn azdayn jar afrak amagday d tamaziVt.  

3° iskan uffuV a aqa tirrayin tikalsikiyin n uwank ur tettn 

mapnd ad nVnt tazzra n tilelli Var imaziVn, maynzi nihni d 

ijj n umussu yus d zg uydud. 

Mapnd ad isnuffar talkakt nns, asinag ibda ad iswä 

timsmunin, inay x tingmiyin nsnt. Itgg tuddsa n imuggarn 

idlsan, tafaska n izlan, arddp  fulklurik… Dg ugraw n 

tadblt, ur dinni cra amsgdal n tiVçinin tisrtitin n yinni 

inqqn tamaziVt. Ammu, yarza usinag amussu amaziV jar inni it 

itxsn dinni it itwaran d amgzar i tamaziVt. Iskkar oawd 

imnVan jar tiwaçitin tadamlt n usmijjl. Idwl usinag ijj n 

umcan mani ingmayn arzun Var tmnyat. 

Xmini nxçar Var marra imåarn n umussu amaziV zi 1994, ntaf 

aqa tarrayt n lmaxzn i tamaziVt itVima d ijj n “tasrtit 

tabarbarit” tamaynut. Tlla Tasrtit a puma ad  iãqar amussu 

amaziV, puma ad t issV. Ammu Var s ukud mapnd ad igg isuVad n 

usoarb. D ta tuddart nnican di tilin imaziVn. ItVima Inaw x 

usizl n tmaziVt Var d ijj n turjit id anV itjjan ntraja lbda. 

tpïïa tanbaät tingmiyin n imaziVn puma ad qqimnt dg udlsan, 

dg a ihwn xaf s: ur tbdl tasrtit nns n usoarb n lmaVrib. S 

tiddt, dg a d abrir n tarrayt n lmaxzn i itwaran di 

tamaziVt ijj n umxumbr Ixçarn var tavllist, maci ijj n 

tmslayt tasrtit umi ixã ijj n tarrayt tasrtit puma ad 

tili tagdut dg uydud amaziv. 

IV.- tumayt tasrtit n tinttit tamaziVt 

1.- Tamsszwarut 

Tanflit n tufrayt tamagdayt Var tadVrt tamaziVt zg 

ijj uVzdis, d TaVlalt n uwank ad ibaw izrfan idlsan n imaziVn 

zg uVzdis niän, jjin imaVnas n umussu amaziV Var ijj n ufra n 

tagdlt zi tuska  n usnfar n aydud amagday atrar, d wa waha d 

abrid i Va inVn timiäi n ustmi itwaggn. Yus d awarn I dg a 

cra n issaVn xarwän ak tisadutin tunãibin, tuVa tt d 

tasdmirt tazrfant. Yus d ijj n inaw Mani tVmmarnt tingmiyin 

amc nçar dg waïïaã n Titgarin d alVutn n umussu. 

Maca amc tuVa d agmawi ad nttar izrfan id anV kksn, aqa 

d irawi oawd ad nsars di mraw n issåussa min d niwi zg 

umnVi puma ad naff Tamllit di tingmiyin  n umussu amaziV. Da, 

Var nnV aïïaã n Timawin, ad nini cra zzay snt: 

a.- tumanen tingmiyin, waxxa nitnti aïïaã, ur Var snt bu ijj n 

ufray mani Va tawä niccan; 

b.- amc sarsn tingmiyin di TalVa nsnt tAmskilt ur zmmarnt ad 

bdlnt mnkni n tidwsin I zzi Va tbarqc tanttit tamaziVt di 

lmaVrib d imaVrabiyn. Malla sarsn tamaziVt d tutlayt 

tunãibt di tamnäawt – d wa tuttra tamqrant i itettar amussu 

amaziV- dg a ur ibdil walu dg untti asrti niV Asnaktan n uwank 

amaVrabi am awank “aorab d amslm”, am amslaä n “lmaVrib 

aorab” d “tagrawt n iwunak aorabn”; 

c.- marra dinni Var ijj n asäru d azyn n tingmiyin, ur tili 

cra n tazrirt dg uydud, di tanfalit tatlayt d taVrma n 

tanttit tamaziVt n lmaVrib. Arami jjin ijj n umcan d amçyan I 

tmaziVt di tilibizyun, sarsn TifinaV, sVarn amc nssn 

TamaziVt dg uVarbaz, marra dg a Var d ijj n tasVart d 

tamçyant dg ijj n yill n usoarb. Maca, i uwank, timgga a Var 

sn ijj n tamlilt tasrtit. Skanen d tnt di talVut  am acnaw ijj 

n tarrit tcna n uwank i umussu amaziV, dg izzryn ablo n 

ukaram. Iqqim umussu iblo x iman nns, dg ijj n amsgdal agnsi 

puma ad xçarn niccan addad n tmslayin. Isbdd tizmmar nns n 

umnVi ijj n uraji d azirar, ar Va yili tuddsa d tamaynut n 

imaVnas nns. Ssa tbda ijj n uggy n tingmiyin id itasn ak 

timuca timaynutin d imggiyn imaynutn. 

d.- skanent tingmiyin timaziVin, s uïïun nsnt d tuggut, aqa 

amussu amaziV oad ur ivts ad isars Amxumbr n tanttit 

tamaziVt dg uVmbub nns asrti. Dg a içlly niccan jar 

tingmiyin tIsudasnt d tuttra n imVlayn. Dg a oawd ad iwc I 

tingmiyin a ijj n tamççult, am tnt itawi Var ijj n ubrid i Va 

illa aswi usdid, aVir in izgzan id itjjan imVan I ur d 

itawyn walu. 

adavar a imun Var kraä tifadawin : akksi n waddad iffra 

Var umussu x untti n uwank amVrabi ; adaf n tinbaäin tinãubin 

di marra iswirn  di tanttit tamaziVt, dg unggar azarug n 

lislam ak taorubit. 

X umussu amaziv ad issuärer ijj n waddad iffra x 

isntar a, dg a ad ili tsrtilt n tuska n asaVul Amatu puma ad 

isars Taflwit n tingmiyin nns. 

 

2.- inttan isudasn n tingmiyin timaziVin 

a.-tamslayt n tanttit n uwank amaVrabi 

izzry inaw n umussu amaziV asnãb n tutlayt tamaziVt, am 

asäru n pïïu izrfan I  Va ijjn tutlayt a ad tili di marra 

isuda d Titgartin unãibn. Maca itVima inaw a dg ususm. I 

mkur tammurt Var s tutlayt nns tunãibt id itasn ak tanttit 

nns: tafransist i fransa, tayabanit i yaban, taorabt i saoudi. 

Ammu ntaf aqa anagmay n tunãibt n tutlatyt tamaziVt idakwal d 

azulal mala ntwara –u dg a d tidt– aqa lmaVrib d ijj n tmmurt 

tamaziVt. 

puma ad nkks ak asntur a, nåar ad noawd tabadut i awal n 

”tanttit”, ad zzay s nkks aguln d amrway i akid s itmunen zg 

wami llant tingmiyin  n umussu amaziV. Dg umzwar, ntwara aqa 

ur nzmmar ad nssbded ”tanttit” s idammn niV s usafav açuryan 

n uls, maca tili s tudart izzuluzn dg ijj n ukud usdid, dg 

ijj n tmmurt tusdidt, mani idVar uVrman tammurt nns, waxxa ur 

illi zg  usafav açuryan n iwdan imzwura n tmmurt a. aqa 

fransa d sbanya d imdyatn cnan: d afransis als nni, ass a, 

idvarn ad tili fransa tammurt nns, smbra ma ad yili Var s 

asafav açuryan. Oawd, mkur asbanyu itaff ixf nns mlip s 

tanttit nns ibirik waxxa day s idammn d imazivn, d aoarbn 

maynzi tuva dinni imazivn d aorabn x tmmurt nni aïïaã n 

timiäi. 

Dinni timmura Var snt tuggut n tinttitin, dg a issuncuk 

asfku agmawi: tammurt day s tiwaçitin timçlitin i ittçlayn 

tilas d tutlayin, am acnaw di kanada ak tinttitin anglu-saksun, 

frankufun, inwit; di biljika ak tinttitin walun d flaman. Da 

Var nnV imdyatn n tmmura ak tinttitin timçlitin i tilin d 

tulmisin  n tmmurt, n tutlayt niV n udls. 

Maca itVima ur tili tuggut a d asnas i “tanttit” Var usuf. 

D axarriq i tili xmini nssawal x lmaVrib am acnaw ijj n 

tanttit day s Tuggut i itilin nttat marra isafavn içuryan. 

Ammu, ntili ak ijj n tanttit tamaziVt, ijj n tanttit taorabt, 

ijj n tanttit tafrikant, ijj n tanttit tandalusit, ijj n tanttit 

tudayt, UmuV d azirar, izmmar ad t itmadn man wnn ma s 

byulujya, s ijjd, niV s umiy. 

Min illan d umayssan d tammurt d tudart i iticn i iVrmanen 

tanttit nsn, maci d  asafav açuryan. 

 

b- tamslayt n utlav n uwank amavrabi –di marra 

iswirn– n tanttit tamazivt 

aqa nssgzan mamc Avan n Tamstna n 1912 iwca tazrfanit i 

tamharsa puma ad tarrz anagraw amaziv i tuva, tavzi n timaä, 

izbu i inbbazn, di tiçlayin nns n tavrma. Ur csin zg usafav 

açuryan n twacunin niv n tadVrt tuva titgarin tunãibin skanen 

am acnaw ignsasn n tammurt n tabarbarit i tuva, ak iturkiyn d 

ifarisiyn, tilin d timmura timaqranin dg umäal amslm, 

qqibart umi tuva qqarn “amäal amasipi”. sawaln titgarin niän x 

timmura n “agmuä” d tammurt n tabarbarit, d imzdav n tammurt 

a dg waïïaã n titgarin twassnen s “imazdav idrayn”. 

zg mani nniän, iqqar azrf amnäaw atrar aqa ifräiãn 

umassyan n uwank : tammurt, imzdav d tanbaät. Marra tammurt d 

tamazivt, marra imazdav d imazivn, ifra aqa tanbaät, di 

marra isuda nns, amc illa di sin n ifräiãn i nenna, ad tili 

tamazivt. Ixã Tanttit a a tili niccan puma ad var s tili 

azal azamal di tmmurt d barra, amc tggn marra timmura i 

tilin fccarn s tinttitin nsn, amc iãiniyn, kuryanut, aorabn, 

arusut, atg… 

 

c. azarug n lislam zi taorubit 

LIslam, am marra ijjdan, d ijj n izn n arbbi i marra talsa 

i illan imÇli dg waçur  nns, di tutlayt nns, dg initn. Yarzu 

ad yawä ulawn, maci d allal asrti mapnd ad tt twaïfn  addadn 

isrtitn.  

Taorubit d ijj n usfku açuryan i itilin var ijj n uydud 

imun s tutlayt, s udls, s wafrak  anbaz ajaj tilas nns n 

usafav : tazart taorabt. 

Maca tanbaät tamaynut, i iåarn s taorubit, i sarsn tadVrt 

n tamdint, di 1934 armani nVin tanbaät amaziV, igga kurci puma 

ad ixarwä jar lislam d taorabt, ssa iticc ijj n tanttit  

tamaynut i lmaVrib d imaVrabiyn. Amdwan a itwar s yiwdan a 

puma ad ïïfn tanbaät di lmaVrib angmaä  s amsasa n iks li 

ban di 1955. 

Itsxar tanbaät lislam am acnaw allal Asnaktan puma ad 

isufV tamaziVt, ad yarr amcan nns taorubit i tinufatin nns. 

Aqqas, ass a, n ijj n uydud amagday itawi d twagit n uswddar 

i illan jar lislam d taorubit. S dg a ntaf dg waïïaã n 

timmura n waorabn am acnaw lubnan, surya, loiraq, urdun, 

falasïin d miãra mani tamasipit d lislam munen di tmmurt n 

taorubit. Dinni tawinst inni: “Nccin marra d imaziVn maca 

lislam isoarb anV” d axarriq. Ntaf aqa dinni timmura d 

timslmin i iïïfn di tinttitin nsn n yils d idls sembra ma 

Taflst ad asn tkks cra: ad niäar turkya, iran, afVanistan, 

falastin, pakistan, indunisya, malizya, atg… 

Dg ussan a, puma ad yili asgnfi n waddad n tmaziVt, d adwal 

Var min illan anzil,  ixã Tarawsa tasrtit n ijjd. Ixã azarug 

n lislam x taorubit, dg ad ijj ijjd a s tamälant nns, ad 

isbdd ammud nns i isuVad açuryan; abïïu jar ijjd d uwank i 

tamdn Taflst i isuVad isrtitn puma ad ikks i tmaziVt amcan 

nns azrfan am tsrtilt n tanttit n uwank d isuda nns. 

ammu, itjja azarug n lislam zi taorubit cra n isqsitn x 

waddad n tutlayt taorabt d aorabn di lmaVrib. 

iskan umzruy aqa awank amaVrabi  azarug issukkuy dg 

asqdc n tutlayt taorabt i tuVa ssnen drust n yiwdan. Dg 

umzwar n uzarug, issqdc allaln irtitn puma ad imarni s 

taorabt Afra anamur mgal tamharsa. Awarn as, issqdc tutlayt 

taorabt i idwln ticc aVrum i wnni i tt issnen. S tasrtit a, 

tarzm tadVrt i Var illa tanbaät, i yumnen s taorubit, abrid 

n usoarb puma ad jjn ijj n tmslayt dg uydud ur imppin. Ammu, 

ad dwln imaziVn d aorabn, amc imsar di miãra AK imiãriyn. 

Tamslayt a tus d i umussu amaziV d taskkirt i Var illa 

ammak asrti, dg a yuggi t marra. Tili Tutlayt taorabt, amc 

illa dg umzruy d tuddart, d ijj n tutlayt n barra. Ntwala 

mlip tamlilt nns i yinni yumnen. Maca, dg a ur itffar cra n 

tidedin:  

–marra imdarsa imaziVn ssnen, tarin, sawaln taorabt; 

–S unmgal, mechal zg inni iqqarn nitni d aorabn ssnen tutlayt 

tamaziVt? marra illa ijj n, ad tili d ijj n tasurft i ur 

izmmarn ad tili d Alugn i Va iggn anagi : amnVi mgal tamaziVt 

(tutlayt, idls d V) tåar Var zzat zi 1930. 

Min isduquzn s tfqpt, ntaf inmzav n tutlayt taorabt d 

taorabit sxarriqn : amc sawaln x usoarb n tarwa n uydud puma 

ad ilin d inuggura n uydud, skkan tarwa nsn var ivarbaz n 

barra puma ad lmdn tussna id asn var iwcn imucan d uzllif n 

uwank.  

X imaVrabiyn nni i itwalan ixf nsn d aorabn, ur Var sn Var 

ad xçarn di tamsirt n umzruy min imsarn i tamazVa, zg wami 

d usin aorabn ar ass a. ur illi ommars aqa tamaziVt txs ad 

tkks taorabt niV iorabn, niV ad tmnV ak taorubit am tanttit 

niV açur. Min ur itxs amussu amaziV aqa ad nini imaziVn nihni 

d aorabn, da nqqar ixarriqn, niV ntari timslayin i ur illin. 

Ad nssmcat aqa  Antti Var ijj n tmmurt ur itili x waçur niV 

x idammn, maca x wassaV Var tammurt ak marra min day s 

ifräisn idlsan. 

Da ijj n waddad iåarn ak Amnzay n tVdmt, i ak tåar taVçint, 

addad a yigwj x timuqqal isnaktan i ak itmun tadwsi d 

tapraymit. Ad ijj adavar a ad ilin assavn x tinufatin jar 

lmavrib d iwunak n aorabn. Xmini ad ilin assavn smbra 

ixarriqn, ssnni ad ilint timunin tisrtin cnant åarnt x 

timuqqal jiyubulitik id itasn ak iswarn Isudasn… 

 

tagrayt 

Tilint timuqqal nni d inttan Isudasn n tasrtit d Tasnakta n 

tingmiyin n imazivn. Tnyycnt x wadwar var imnzayn n tnttit 

tamazivt i inva tamharsa jar 1912 d 1934, i ibdl s ijj n 

amizzwr  d amaynu amc tggin dg urkawl n Tamstna di 1912. D 

ijj n amizzwr yuli x ijj n tasnakta n barra, umi sarsn 

iorubiyn dsas, s ijj n tfust n isrtiyn ifransisn d iwdan 

zg waorabn n wagmuä. 

Imnzayn nnv ur day snt cra n ifräisn d imaynutn niv n barra 

zi lmavrib n tiddt. Tnyycn var ad arrn tanttit nni i 

itwakksn, tutlayt nni i itwanvn, idls nni i ndarn, d izrfan nni i 

wddarn. 

Ixs ad yini aravi x wadwar var amizzwr amaziv n zzat 

1912, aqa d adwar var tirawt tamazivt n umzwaru maynzi zi 

1912 ar ass a, dinni tibawt n tirawt a. iticc d “abrid n 

tmUzVa” ijj n  wakkas n waddad n tibawt d tagdlt puma ad 

nuyar var ijj n tirawt mani tamazivt ad tili twassikizn d 

twasizl, mani ad taff tiqqrmi nns i iwddarn zi 1912. 

 
 

V.- mapnd ad yili ijj n usnfar amaynu i uydud amaziV 

Di taslät tasrtit d tAsnaktant, isars “abrid n tmUzVa” 

cra n imnzayn iticcn i tamazivt ijj n rxçrat d tmsasa, amc 

Isars imal n ijj n tasudst tmunn. 

S tidt, ixã dvya ijj n usäru n usnfar n uydud, ijj n 

usnfar Itkksn tagdlt d ustmi i tmazivt, i isrusan amyawaz 

dg uydud s twassit ak ijj n  tannayt d azaln imazivn. 

Am itwara “abrid n tmUzVa”, ixã asnfar a ijj n uxarrã 

Asgwt dg waïïaã n iyyar, i va iggn imuzzag, min var illa 

ummussu amaziv s w aïïaã. puma ad nwc imdyatn, dinni 

timslayin timqranin i xaf va isiwl :  

-1- tamslayt n tagdut ;  

-2-tamslayt n tadamsa;  

-3-tamslayt n uydud;  

-4- tamslayt n idls;  

-5-tamslayt n uslmd;  

-6-tamslayt n tasrtit n barra n lmavrib., atg… 

Min d anV iticcn anaruz, di tamslayt a, dg umåar a n 

umzruy n umussu amaziV, aqa jar asn iwdan Var sn min Va inin 

dg waïïaã n iyyar n tussna puma ad ssilyn assnfar a amqran 

un uydud. 

